
II - ARABAKO LURRALDE 
HISTORIKOAREN TOKI ADMINISTRAZIOA

IRURAIZ-GAUNAKO UDALA

Iruraiz-Gaunako 2026ko argazki lehiaketaren deialdia

Alkatearen 2026ko apirilaren 27ko Dekretuaren bidez, Iruraiz-Gaunako txokoen argazkien 
lehiaketaren deialdia egitea onetsi zen.

Azilu, 2026ko apirilaren 28a

Alkatea
IRATXE DEL BARCO MURUA

OINARRIAK

IZENBURUA: “Iruraiz-Gaunako 2026ko argazki lehiaketa”.

1. XEDEA: IRURAIZ-GAUNA UDALERRIKO TXOKOAK

Irudiek Iruraiz-Gaunako ingurune naturala, etnografikoa, paisajistikoa, ondarea, ohiturak, 
tradizioak, jaiak, kultura ekitaldiak... islatu beharko dituzte.

Hala erabakitzen bada, aurkeztutako irudiak udal egutegi bat egiteko erabili ahal izango dira.

2. HAUTAGAIAK

Iruraiz-Gauna udalerrian erroldatutako 14 urtetik gorakoei zuzendutakoa da.

3. AURKEZPENA ETA BALDINTZA TEKNIKOAK

— Gehienez 3 argazkirekin lehiatu ahal izango da.

— Argazkiek originalak izan behar dute, egilearen jabegokoak eta beste lehiaketa batzuetan 
saritu gabeak.

— Irudi bakoitzeko honako hauek entregatuko dira:

1. Argazki paperean egindako inprimaketa bat (tamaina librekoa), A4 tamainako kartoi mehe 
beltz batean muntatua. Inprimaketa gutun azal itxian emango da Iruraiz-Gaunako Udalaren 
bulegoetan, eta kanpoaldean hau idatziko da: “Iruraiz-Gaunako 2026ko argazki lehiaketa”.

2. Fitxategi elektroniko bat, JPEG/JPG formatuan, erresoluzio handienarekin. Fitxategi elek
tronikoa USB gailu batean entregatu ahal izango da, edo posta elektronikoz bidali airuraiz.
erregistroa@ayto.araba.eus.

Argazki bakoitzak datu hauek izan beharko ditu:

— Egilea: izen-abizenak, NANa, helbidea, harremanetarako telefonoa edo helbide elektro-
nikoa.

— Izenburua: argazki bakoitzak izenburu propioa izan beharko du.

— Argazkia non eta noiz egin den.

4. AURKEZTEKO EPEA

Obrak honako kanal hauetako edozeinetatik aurkeztu ahal izango dira:

— Iruraiz-Gaunako udaletxean, astelehenetik ostiralera, 09:00etatik 14:00etara.

— Posta ziurtatuz, helbide honetara: Iruraiz-Gaunako Udala, Azilu kalea 4, 01193 Azilu (Araba)

— Helbide elektroniko honetara: airuraiz.erregistroa@ayto.araba.eus.

Obrak onartzeko epea 2026ko maiatzaren 21ean amaituko da.

Posta arruntez bidaltzen badira, entregatzeko epe barruko administrazio zigilua eduki be-
harko dute.

5. SARIAK

— Lehenengo saria: 150,00 euro.

— Accesita: 100,00 euro.

Lehiakideek ezingo dute sari bat baino gehiago jaso.

6. EPAIMAHAIA

Udaleko langileek osatuko dute. Epaia maiatzean emango da. Irabazleei telefonoz emango 
zaie berria eta bai sarien banaketa zein erakusketa 2026ko ekainaren 20an izango dira Gazeon, 
udalerriko jaien barruan.

Sariren bat eman gabe utzi ahal izango da epaimahaiaren iritziz.

7. DATU PERTSONALAK BABESTU ETA TRATATZEA

Lehiakideek baimena ematen diote udalari bere datu pertsonalak udalaren fitxategietan sar 
ditzan, bai eta datu horiek erabiltzeko eta tratatzeko ere, automatizatuta izan edo ez, betiere 
aurkezten den lehiaketarekin zerikusia duten kudeaketak egin edota erregistratzeko bada.

Azaldutako guztia gorabehera, datuak eskuratzeko, zuzentzeko, ezerezteko eta aurka egiteko 
eskubideak baliatu ahal izango dira udalaren aurrean (Azilu kalea 4, Azilu).

8. ESKUBIDEAK

Argazki guztiek pertsonen intimitaterako eta norberaren irudirako eskubideak errespetatu 
behar dituzte, arlo horietan indarrean dagoen legeriaren arabera. Parte hartzaileak deklaratzen 
du baduela parte hartzeko erabili duen argazkian agertzen diren pertsona identifikagarrien 
esanbidezko adostasuna eta zalantzarik gabea, argazkiak atera dakizkiekeen adingabeen aitaren, 
amaren edo tutorearen baimenarekin, bai eta jabetza intelektualeko, industrialeko, irudiko edo 
beste edozein motatako eskubideen titularrek behar dituzten baimen guztiak ere, argazkiari edo 
lehiaketan parte hartu duten argazkietan edo argazkietan txertatutako edukiei buruzkoak, eta, 
beraz, ez duela inolako erantzukizunik izango.

Saritutako irudiak eta lehiaketan aurkeztutako eta nolabaiteko garrantzia duten irudiak Iru-
raiz-Gaunako Udalaren jabetzakoak izango dira. Argazki horiek jendaurrean komunikatzeko, 
zabaltzeko, erreproduzitzeko eta eraldatzeko eskubideak doan lagako zaizkio udalari. Lagapena 
esklusiboa da, munduko edozein herrialdetarako, eta denbora mugarik gabe eta egileak berariaz 
uko egiten dio, sari gisa jasotakoaz bestelako beste edozein konpentsazio eskatzeari.

Argazkiak argitaratzean, parte hartzailearen izen-abizenak baino ez dira adieraziko, inolako 
baldintzarik gabe, eta horrek ez du ekarriko inolako kontraprestaziorik ordaintzea. Horretarako, 
parte-hartzaileek baimena ematen diote Iruraiz-Gaunako Udalari argazki bakoitza eta egilearen 
izena informazio eta sustapen material orotan ager daitezen, inprimatuetan zein digitaletan, 
eta sare sozialetan.

9. OHARRAK ETA ERANTZUKIZUNAK

Lehiaketan parte hartzeak lehiaketaren oinarri guzti-guztiak onartzea dakar.

Oinarrietan aurreikusi ez den edozein inguruabar lehiaketako epaimahaiak ebatziko du, 
bere kabuz.

Iruraiz-Gaunako udaletxean jaso ahal izango dira saritu gabeko obrak, 2026ko abenduaren 
30era arte. Epe horretan beren lanak jaso ez dituzten parte hartzaileek beren obrei uko egiten 
dietela ulertuko da, eta erakundeak egokitzat jotzen duen erabilera eman ahal izango dio, be-
tiere obren egilea aipatuta, eta egileek ez dute erreklamaziorik egiteko aukerarik izango. Udalak 
irudiak egoera onean eta egoki mantenduta daudela zainduko du, irudi horiek bere esku dau-
den bitartean, nahiz eta ez den bere borondatez kanpoko edozein ustekabeko narriaduraren 
erantzule izango, irudi horiek erakusteko, bidaltzeko edo entregatzeko eragiketen ondorioz.

Parte hartzaileak adierazten eta bermatzen du bera dela argazkien egile bakarra, bere obra 
lan originala eta indibiduala dela, ez dituela hirugarren batzuk plagiatu edo usurpatu, eta le-
hiaketara aurkezten dituen argazkien gaineko egile eskubide guztien titularra dela.

Obrarekin lotutako jabetza industrial edo intelektualeko eskubide urraketaren batengatik 
demanda edo erreklamaziorik aurkezten bada, parte hartzaileak antolatzailea erruz gabetzen 
du. Erakundeak beretzat gordetzen ditu lehiaketatik eratortzen diren irudi, argitalpen eta erre-
produkzio eskubide guztiak.

Parte hartzaileek doan lagako dituzte beren irudiei lotutako eskubideak. Horretarako, Iruraiz- 
Gaunako Udalak aldez aurreko eskubidea dauka, eta baimena ematen zaio ekitaldian lortzen diren 
argazkiak erabiltzeko, Iruraiz-Gaunako Udalarentzat argitaratzen dituen sustapeneko erreporta-
jeetan erabili ahal izan daitezen, edozein formatutan, on line nahiz off line.

Iruraiz-Gaunako Udalak ez du erantzukizunik izango edozein gertakariren gainean, hala nola 
obrak edo parte hartzaileen materialak ostea, galtzea edo hondatzea lehiaketa egin eta lanak 
erakusgai jarri bitartean. Iruraiz-Gaunako Udalak eskubidea izango du legearen aurkako argaz-
kiak edo beste erabiltzaile batzuentzat iraingarriak izan daitezkeenak baztertzeko.

